
​ Миний бие ........................ нь ............. дүүргийн ................. хороонд оршин суудаг. 
Намайг төлөөлөн Монгол Улсын төрийн эрх барих дээд байгууллага болох Улсын Их 
Хуралд сонгогдсон гишүүд хууль эцэслэн батлах санал хураалтад ямар санал 
өгснийг иргэн би мэдэх боломжгүй байна. Нээлттэй байх ёстой уг мэдээллийг 
авахаар энэ хүсэлтийг хүргүүлж байна.  

Монгол Улсын Үндсэн хуулийн хоёрдугаар бүлгийн 16 дугаар зүйлийн 17 дахь 
хэсэгт зааснаар Монгол Улсын иргэн нь төр, түүний байгууллагаас хууль ёсоор 
тусгайлан хамгаалбал зохих нууцад хамаарахгүй асуудлаар мэдээлэл хайх, хүлээн авах 
эрхтэй. Мөн Монгол Улсын Үндсэн хуулийн гуравдугаар бүлгийн 27 дугаар зүйлийн 7 
дахь хэсэгт “УИХ-ын гишүүд саналаа илээр гаргаж, асуудлыг шийдвэрлэнэ” гэж заасан 
байдаг. Түүнчлэн Монгол Улсын Үндсэн хуулийн нэгдүгээр бүлгийн 3 дугаар зүйлийн 1 
дэх хэсэгт “Монгол Улсад засгийн бүх эрх ард түмний мэдэлд байна. Монголын ард 
түмэн төрийн үйл хэрэгт шууд оролцож, мөн сонгож байгуулсан төрийн эрх барих 
төлөөлөгчдийн байгууллагаараа уламжлан энэхүү эрхээ эдэлнэ” гэж заасан.  

Нийтийн мэдээллийн ил тод байдлын тухай хуулийн 7 дугаар зүйлийн 7.7 дахь 
хэсэгт “Нийтийн мэдээллийг ашиглахад хуульд зааснаас бусад тохиолдолд иргэний 
мэдээлэл авах эрх, эрх чөлөөг үл хязгаарлах, төрийн байгууллагын үйл ажиллагаа олон 
нийтэд ил тод, нээлттэй байх, хүн, хуулийн этгээд хуулиар хязгаарлалт тогтоогоогүй 
аливаа мэдээллийг саадгүй олж авах нөхцөл боломжийг бүрдүүлнэ” гэж тус тус заасан. 

УИХ-ын чуулганы хуралдааны шууд дамжуулалтын дүрс бичлэгээс харахад 
хуулийг эцэслэн батлах үеийн санал хураалтын дүнгийн зөвхөн эхний хэсгийг дэлгэцэд 
харуулаад өнгөрдөг буюу саналын мэдээлэл бүрэн нээлттэй харагддаггүй. УИХ-ын 
чуулганы нэгдсэн тэмдэглэлд нээлттэй хуралдаанд гишүүн тус бүрийн санал хураалтад 
өгсөн саналын мэдээлэл ордоггүй нь хууль зөрчсөн, иргэдийн мэдэх эрхийг 
боогдуулсан үйлдэл болж байна. Өнөөг хүртэл УИХ-ын гишүүд хууль батлахад өгсөн 
саналын мэдээлэл ил тод биш байна.  

2020 оны сонгуулиар байгуулагдсан одоогийн парламентын баталсан бүх хууль, 
тогтоолын төслийг эцэслэн батлахад УИХ-ын гишүүд ямар санал өгсөн мэдээллийг 
нээлттэй болгож, УИХ-ын гишүүдийн хууль батлахад өгсөн санал тус бүрийн 
мэдээллийг бичгээр гаргаж хуулийн хугацаанд ирүүлнэ үү.   

